COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  03.03.20
3.1  YMDDIHEURIADAU

Cyng.  Meinir Thomas, John Ceri Evans.

3.2  PRESENNOL
Cyng. Edward Griffiths (Cadeirydd),  Sian Edwards (Is-Gadeirydd), Edward Williams, Jonathan Greenfield, Sion Ifor Williams, Steffan  Chambers, John Ellis Williams, Kathleen Aikman, Mike Tregenza , Eryl Jones-Williams.

Oherwydd bod y Cadeirydd yn ychydig yn hwyr yn cyrraedd oherwydd rhesymau personol, cymerwyd y Gadair gan yr Is-Gadeirydd nes iddo gyrraedd ar Is-Gadeirydd a lofnodwyd y cofnodion.

3.3  CYHOEDDIADAU Y CADEIRYDD
Nid oedd gan y Cadeirydd unrhyw goheddiadau i’w gwneud.
3.4   COFNODION
Derbyniwyd cofnodion o gyfarfod  Chwefror 4ydd 2020 fel rhai cywir. 

3.5  MATERION YN CODI O’R COFNODION

Item 2.12 diolchodd y Cyng. Edward Williams i’r Cyng. Sian Edwards a’i Gwr am dynnu y goleuadau nadolig i lawr o ar y lloches bws yn Talybont.
3.6  DATGAN BUDDIANT
Nid oedd unrhyw Aelod yn datgan buddiant ar unrhyw fater.
3.7  MATERION CYNGOR GWYNEDD 
Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Chwefror 3ydd Llywodraethwyr Ysgol Dyffryn Ardudwy, 13eg pwyllgor neuadd bentref, 17eg pwyllgor Fforwm Meirionnydd, Blaenau Ffestiniog, 26ain 11-12.30 Trawsfynydd ynglyn a diweddariad gyda ffordd osgoi Llanbedr, 1-5 tuedd heb wybod, Porthmadog, 27ain 9.30-10.30 linc fidio Dolgellau ynglyn a democratiaeth, 1.30-4.30 diweddariad twristiaeth Gwynedd a Parc  Cenedlaethol, 28ain 9-1 blaenoriaethau grantiau tai, Caernarfon, 3-4 Ysgol Dyffryn Ardudwy ynglyn a diogelwch a parcio.

Mae ysgol Dyffryn Ardudwy yn trafod gyda’r Eglwys yng Nghymru dros darparu mynediad o Neuadd yr Eglwys i’r ysgol i’r clwb brecwast arfaethedig. Mae Swyddogion o Gwynedd wedi mynychu ynglyn a problemau parcio yn y bore a prynhawn yn yr ysgol. Mae syniadau wedi cael eu gwneud gan gynnwys ymgeisio am ail sefydlu y person “lollipop” oherwydd mae eu presenoldeb yn arafu traffic i lawr. Cafodd clo cyfunol ar gatiau yr ysgol hefyd ei awgrymu. ‘Rwyf yn galw am adolygiad diogelwch llawn a dychweliad o’r person “lollipop” oherwydd o’r blaen pan gafodd yr adolygiad ei wneud oedd pan oedd dim ond 49 o ddisgyblion yn yr ysgol, mae yna nawr dros 90 o ddisgyblion. ‘Rwyf yn teimlo bod awyrgylch ardderchog yn yr ysgol rhwng yr athrawon, disgyblion a rhieni ond bod parcio yn broblem.  Bydd newidiadau yn cael eu gwneud i’r sustem o dyrannu tai ag yn rhoi blaenoriaeth i fobl  lleol a teuluoedd. Bydd Gwynedd yn derbyn dros £30 miliwn o wahanol ffynonhellau er mwyn hyrwyddo tai ychwanegol dros y 5 mlynedd nesa. Mae hi yn bwysig bod teuluoedd ifanc  yn cwblhau ffurfleni cais am gartrefi teuluol cymdeithasol yn yr ardal hon oherwydd bydd adeiladu tai newydd yn dibynnu ar yr angen. ‘Rwyf yn derbyn bod y nifer o gartrefi teuluol cymdeithasol i deulu ifanc yn fach gyda’r mwyafrif wedi cael eu prynnu gan denantiad ar gweddill yn fyngalos i’r henoed. Os na gennym rhestr angen, ni fyddwn yn cael tai teuluoedd cymdeithasol wedi eu adeiladu. Mae Adra yn cael hi yn anodd i osod fflat un lloft yn 6 Pentre Uchaf, hwyrach bod y £75 o rent ar £48 tal gwasanaeth wythnosol yn broblem. Mae pwyllgor newydd y neuadd bentref yn gweithio yn dda iawn a wedi gallu hawlio arian yn nol ar TAW oherwydd bod y neuadd bentref yn elusen gofrestredig. Mae yr aelodau yn gweithio yn galed i geisio dod o hyd i ddatrysiad i’r drysau ar y prif fynedfa ag yn edrych i mewn i sut i gael grantiau i wneud y gwaith. Bydd y cais cynllunio ynglyn a ffordd osgoi Llanbedr yn cael ei ystyried wythnos yma. Mae disgwyl 

gwrthwynebiadau ond mae y Parc yn argymell caniatau. ‘Roedd pryder os byddai  oedi, byddai  grant UE o £4 miliwn yn cael ei golli. Mae Swyddogion yn gweithio yn galed i sicrhau byddant yn dod o hyd i’r £4 miliwn o wahanol fynonhellau gan gynnwys Llywodraeth Cymru. Mae trafodaethau yn mynd ymlaen am y gweithlu yn Trawsfynydd, mae 97% yn lleol, byddant yn parhau a bydd trafodathau gyda’r Llywodraeth am gorsaf pwer llai yn llwyddianus. Gyda Brexit yn debygol o wneud gwyliau tramor yn mwy drud, y coronavirus a hedfan yn wrth-wyrdd mae yr arbennigwyr yn proffwydo bydd mwy nag erioed o fobl yn cymeryd gwyliau yng Nghymru. Yn y cyfarfod twristiaeth fe ofynias am drafnidiaeth cyhoeddus ychwanegol ar benwythnosau a gwyl y banc. ‘Rydym wedi ychwanegu trenau ar ddydd Sul o 1 i 5, byddai bysiau ychwanegol ar ddydd Sadwrn a Sul hefyd yn help i leihau teithia ceir sydd yn achosi tagfeydd yn Bermo. Mae yr Heddlu yn dweud bod trosedd drwy Meirionnydd wedi codi y llynedd, ond oedd hyn i lawr i’r ffordd o’r ystadegau yn recordio yn ol cyfarfod diweddar. Yr ardal hon yw y lle mwya diogel yn yr DU i fyw. Mae yr Heddlu yn taclo gangiau llinellau sirol sydd yn gorlifo ardaloedd gwledig gyda cyffiriau. Bydd arian ychwanegol ar gael i Heddlu Gogledd Cymru. Mae scamio yn broblem sydd yn cynhyddu a gall swyddogion ychwanegol gael eu cyflogi i helpu y dioddefwyr o scams. Bydd newid yn y gwasanaeth casglu yswbriel yn Meirionnydd, a mae y newidiadau wedi cael eu cyflwyno yn Arfon a Dwyfor a wedi bod yn llwyddianus yn lleihau cwynion. Bydd timau yn gweithio 37 awr a wedi cael diwrnodau i ffwrdd a byddant yn canolbwyntio ar ardaloedd a cerbydau eu hunain. Fe wnaeth Trafnidiaeth Cymru ddweud wrth bwyllgor Fforwm Meirionnydd bod difrod sylweddol wedi cael ei wneud i’r traciau, nid ddim ond ar lein y Cambrian ond o amgylch Amwythig a lawr i Aberystwyth. ‘Roedd mwyafrif o’r cyfarfodydd eraill a fynychais yn rhai mewnol i Gwynedd e.e. tuedd heb wybod a democratiaeth. Fe wnaeth preswylydd lleoll gysylltu gyda Priffyrdd Gwynedd i geisio lleihau y 40 m.y.a rhwng Talybont a Dyffryn i 30 m.y.a. Gafodd arbrofion eu cario allan ar cyfartaledd cyflymder ar y darn yma o’r ffordd oedd 35 m.y.a. Does dim damweiniau difrifol wedi bod ag ‘roedd canllawiau yn dangos bod 40 m.y.a. yn addas. Buaswn yn falch o sylwadau y Cyngor Cymuned. Gafodd pleidlais ei gymeryd ag ‘roedd yn unfrydol yn y Cyngor Cymuned y dylai y 40 m.y.a. aros rhwng Dyffryn a Talybont. Ni dderbyniais unrhyw gwynion ynglyn ar ffordd wedi cau ger bont Talybont ond ‘rwyf yn bryderus sut oedd y rhybudd cyhoeddus gwreiddiol gan yr Adranau Priffyrdd a Cyfreithiol yn Gaernarfon wedi cael eu cyhoeddi heb ddim ymgynhoriad lleol. Yn y diwedd gafodd y rhybudd ei newid gyda gwybodaeth gwell. ‘Rwyf ar gael ar 01341242758, 07340035378 neu e.joneswiliams@btinternet.com neu Cynghorydd.ErylJones-Williams @gwynedd.llyw.cymru.





3.8  CEISIADAU CYNLLUNIO 
Codi tŷ deulawr (Marchnad agored) a garej dwbl - Tir ger Tan y Foel, Ffordd Capel, Dyffryn Ardudwy (NP5/58/227B) - ail drafod y cais hwn.
‘Roedd yr Aelodau yn bryderus iawn ynglyn ar mynediad i’r ty yn y cais hwn ag hefyd yn pryderu byddai cam ddefnydd o’r mynedfa sydd rhwng y swyddfa bost yn y pentref ar lloches bws yn cael ei wneud. Felly maen’t yn gofyn i’r Parc Cenedlaethol a fyddai modd i’r cais gael ei drafod mewn cyfarfod o bwyllgor cynllunio y Parc a nid gan Swyddog unigol. Hefyd maen’t o’r farn y byddai cael ymweliad safle gan Aelodau o bwyllgor cynllunio y Parc yn help er mwyn i aelodau y pwyllgor gael syniad o safle y cais cyn gwneud penderfyniad arno.

3.9  MATERION YN CODI
A    Cynllun Cyllideb
Adroddwyd bod £40,314.85 wedi cael ei wario ers cychwyn y flwyddyn ariannol newydd a bod hyn yn £4,182.15 o wariant yn llai na oedd wedi cael ei glustnodi yn y gyllideb am y flwyddyn a bod hyn  bennaf oherwydd ddim ond £1,760 o wariant oedd wedi bod gyda’r fynwent (£3,208 wedi ei glustnodi), nid oes ddim costau wedi bod gyda’r sedd (£1,000 wedi ei glustnodi). 
B  Grwp Gwella Dyffryn Ardudwy a Talybont
Adroddodd y Cyng. Steffan Chambers  bod Swyddogion y Grwp uchod wedi cyfarfod wythnos diwethaf er mwyn trafod y ffordd ymlaen hefo’r Fforwm Grwpiau. Hefyd bod cyfarfod o’r pwyllgor peldroed yn cael ei gynnal nos Sul nesa i drafod clwb peldroed Llanbedr yn ymuno a hwy.

C   Neuadd Bentref
Cafwyd wybod bod cyfarfod o’r uchod wedi ei gynnal a bod y broblem gyda’r drysau ffrynt wedi cael ei drafod a bod awgrym wedi cael ei roi i dynnu y drysau presennol a rhoi drws sleidio i mewn. Hefyd cafwyd wybod bod pwyllgor y neuadd yn codi eu prisiau llogi o fis Ebrill ymlaen a bod hyn heb gael ei wneud ers 2017. Datganwyd pryder gan Aelodau y Cyngor a oedd yn bresennol yn y cyfarfod eu bod ddim yn gallu clywed beth oedd yn mynd ymlaen yn iawn oherwydd y swn oedd yn dod o’r neuadd fawr gerllaw. Cytunodd yr Ymddiredolwyr oedd yn bresennol i drafod y mater hwn gyda pwyllgor y neuadd a gofyn iddynt a fyddai yn bosib iddynt beidio a llogi y neuadd i gyrff allanol eraill ar nos Fawrth cyntaf bob mis, neu os oedd rhaid gwneud hyn bod y cyrff hyn yn gorffen erbyn 7.30 o’r gloch. Os na fyddai pwyllgor y neuadd yn fodlon gwneud hyn bydd y Cyngor yn cynnal eu cyfarfodydd mewn safle arall o hyn ymlaen.  Datganodd y Cyng. Steffan Chambers ar rhai nosweithiau yn dilyn cyfarfod y Cyngor mae ef yn gorfod cloi y neuadd a nid yw yn hapus gyda hyn. Hefyd eisiau datgan bod un Cynghorydd wedi cerdded allan o’r cyfarfod oherwydd nid oedd yn gallu clywed na  canolbwyntio beth oedd yn mynd ymlaen oherwydd y swn yn y neuadd fawr.
D   Datblygu Maes Parcio
Adroddodd y Clerc ei bod heb glywed ddim byd pellach ynglyn ar mater uchod.
E   Rheolau Sefydlog
Adroddodd y Cyng. Michael Tregenza bod ef ar Cyng. Steffan Chambers wedi cyfarfod i drafod yr uchod ag hefyd ei fod wedi cysylltu gyda Clerc o Gyngor arall. ‘Roedd angen copi cymraeg o reolau sefydlog NALC arnynt yn nawr a cytunodd y Clerc gael rhain o wefan Un Llais Cymru a’i anfon ymlaen iddynt.
F   Templed Rhester Tenderau
Cafwyd wybod bod y Cyng. Michael Tregenza a Edward Williams wedi llunio templed o beth sydd ei angen. Cytunwyd rhoi hysbyseb allan yn gofyn a oes gan rhai diddordeb i roi eu henwau i lawr i fod ar restr  tender y Cyngor ag iddynt gysylltu gyda’r Clerc.
G    Agor Tenderau Torri Gwair
Adroddodd y Clerc ei bod wedi derbyn 5 tender i mewn i wneud y gwaith uchod. Ar ol trafodaeth cytunwyd bod Mr. Gary Coates o gwmni Evergreen yn cael tender 1 (mynwentydd) a Mr. Gary Martayn o gwmni West Coast Properties yn cael tender 2 a 3 ( llwybrau cyhoeddus, parciau chwarae ag o amgylch y seddi ger Ffordd Ystumgwern, Bro Enddwyn, lawr Ffordd y Llan a Ffordd yr Efail). Hefyd adroddodd y Clerc ei bod wedi derbyn pris gan Mr. Gareth John Williams i dorri a clerio y gwair o amgylch y toiledau yn Talybont ag hefyd i dorri a clerio y gwair yn Parc Morlo ag i dorri a clerio y gwair yn Gardd Penybont a byddai y gwaith o edrych ar ol y pot blodau ger arwydd Talybont yn cael ei gynnwys gyda’r gwaith yn Gardd Penybont ar gwaith gyda’r potiau blodau ger y toiledau yn Talybont.

H    Agor Tenderau Fframiau Siglen
Adroddwyd bod ddim tender wedi ei dderbyn ynglyn ar uchod. Cytunwyd felly oherwydd hyn bod hysbyseb yn mynd allan yn gofyn am brisiau i dynnu y ddwy ffram siglen, eu peintio a’i ail gosod yn y parc chwarae newydd.
I     Gwastraff Teiars
Cafwyd wybod bod y mater yma wedi ei ddatrys a bod y teiars dan sylw wedi eu symud o’r safle.
3.10  GOHEBIAETH                       
A   Cyngor Gwynedd – Adran Priffyrdd
Adroddodd y Clerc ei bod wedi derbyn ateb ynglyn a llwybr cyhoeddus rhif 50 (cutting) gan Mrs Liz Haynes, Swyddog Llwybrau, Cyngor Gwynedd ag ei bod yn datgan ei bod wedi ymweld ar llwybr dydd Mawrth yr 11eg o’r mis diwethaf gyda’i chydweithiwr ag eu bod wedi trafod cario gwaith allan yn gyntaf i agor y cylfat presennol gyda llaw, ond wedi cytuno bydd mwy o waith ei angen i gyfarch y ffosydd sydd wedi blocio a hwyrach bydd hyn yn gorfod aros tan y 

flwyddyn ariannol newydd. Hefyd eisiau cyfleu ei diolchiadau i’r Cyng. Edward Griffiths am dorri y goeden oedd wedi disgyn. Cytunwyd anfon llythyr o ddiolch i Liz Haynes am yr holl waith mae hi wedi ei wneud i’r Cyngor hwn dros y blynyddoedd oherwydd ei bod yn ymddeol o’i swydd mis nesa.
B   Un Llais Cymru
Wedi derbyn gwybodaeth gan yr uchod ynglyn ar cyfle i gymeryd rhan yn brojectau tyfu gwyrdd ag yn datgan bod tri gwahanol math o pacedi ar gael i’r Cyngor Cymuned am ddim e.e gardd pili pala, gardd ffrwytha a gardd bywyd gwyllt. Cytunwyd ceisio am yr ardd pili pala a gofynnwyd i’r Clerc wneud cais am y pecyn hwn.
3.11  ADRODDIAD Y TRYSORYDD
Adroddodd y Trysorydd bod £7,714.18 yn y cyfrif rhedegol, £4,566.77 yn y cyfrif wrth gefn a £100.00 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes          - £147.00 (cyflog) + £127.58 costau = £274.58
Pwyllgor Neuadd Bentref   - £210.00 –  llogi neuadd ar gyfer Clwb Ieuenctid x 3 mis a noson garolau pwyllgor ‘81
J. B. Pest Control                  - £125.00 -  gwaredu tyrchod ger y lloches bws ar toiledau yn Talybont ar fynwent
Derbyniadau ers y cyfarfod diwethaf

Ddim wedi dod i law ers y cyfarfod diwethaf
Ceisiadau am gymorth ariannol

Ambiwlans Awyr Cymru - £500.00
CFFI Meirionnydd            - £300.00
Anfonebau wedi eu talu ers y cyfarfod diwethaf

Catrin Soraya Williams – £156.60 - gwasanaeth cyfieithu
Adroddodd y Trysorydd ymhellach ei bod wdi gofyn i Ms Luned Fon Jones o Adran Cyllid, Cyngor Gwynedd a fyddai yn fodlon gweithredu fel Archwiliwr Mewno y Cyngor eto eleni ag ei bod wedi cytuno i hyn. Cytunodd yr Aelodau i hyn ag hefyd cytunwyd bod y Clerc yn anfon llythyr o apwyntiad iddi.

3.12  UNRHYW FATER ARALL
Cafwyd wybod bod gan y clwb garddio eu sioe gwanwyn yn neuadd yr eglwys dydd Mercher y 18ed o’r mis hwn.

Cafwyd wybod bod angen gwybodaeth am y darpariaeth sydd ei angen i’r anabl ar wefan y Cyngor.

Cafwyd wybod bod un golau stryd ar Ffordd y Capel angen sylw.

